
tida bisa dihiboerken koetika mendapet kabar Yen Hui (Gan Hwze) meninggal doenia.

Ini samsea ada boekti-boekti bagimana njasarnja itoe anggepan bahoea Khong Tjoe ,,berhati dingin' dan tabeat atawa sikepnja ,,tida sijopathiek.“

Toedoehan paling heibat atas Khong Tjoe ada dimadjoeken oleh Rev. Jennings, satoe pendita Kristen jang telah salin kitab Loen Gie ka dalem bahasa Inggris. Ta telah koetip dengen pengrasa'an sanget setoedjoe Dr. Legge poenja pikiran tentang Khong Hce Tjoe, seperti jang ada terdapet dalem japoenja boekoe tentang klassiek Tionghoa tjitakan pertama, dimana
antara laen-laen ia ada toelis jang ia ,,tida bisa anggep Khong Tjoe sabagi saorang besar.“ Tapi Jennings, dengen bikin itoe koetipan, telah tolak ka samping Legge poenja pikiran jang dimaloemken dalem boekoenja tjitakan belakangan dan diterbitken doea taon dimbeka dari boekoenja Jennings, dan dalem ini tjitakan jang baroe Legge ada bilang: ,,Tapi sekarang akoe moesti tinggal doeloe halnja itoe orang boediman. Akoe harep akoe soedah tida lakoeken apa-apa jang tida adil padaoja: semingkin akoe jakinken ia poenja tabeat dan pikiran, semingkin akoe pandang tinggi. Ia ada suorang jang sanget besar, dan pengaroehvja kapan diambil sa'anteronja telah mendatengken kaoentoengan besar boeat bangsa Tionghoa, samentara ia poenja pengadjaran pengadjaran ada berisi pengalacean penting goena kita-orang jang mengakkoe ada termasoek pada golongan penganoet Kristus."

Tni'pendapetan, maskipoen ada bertentangan dengen apa jang Dr. Legge telah oetjapken doeloezn, telah teboes sabagian dari itoe pikiran tida adil jang doeloean ia lahirken terhadep Khong Tjoe, maski djoega perloe meliwatin banjak taon boeat moesraken saanteronja itoe pengaroeh dari Legge poenja kritiek jang menjasar. Apa jang perlue dioendjoek disini jaitoelah tida adilnja orang jang mengoetip pikiran jang dilahirken dengen terboeroe nefsoe dan zondep

